
D e k l a r a t ë

Përsëri u shpeshtuan sulmet verbale ndaj atyre të cilët publikisht 
shprehin ide politike ndryshe nga ato të pushtetit. Kjo bëhet 
kronike dhe brengosëse.  Çdo rrënim të pozitave të Maqedonisë 
në plan ndërkombëtar pushteti aktual tenton ta amortizon nga 
brenda duke nxitur gjah të shtrigave, tradhtarëve dhe armiqve. 

Para dy javësh, partia në pushte në një mënyrë nebuloze 
stigmatizoi disa qytetar, kryesisht nga sektori qytetar, duke 
i akuzuar se kanë qenë në “listën e pagesës” të kryetarit të 
dikurshëm dhe lider i tanishëm i opozitës. Disa ditë më vonë 
“njëra nga shtyllat e shtetit maqedonas” (ashtu siç dëshiron 
ta sheh pushteti aktual KOM-in), kryepeshkopi Stefan i sulmoi 
qytetarët të cilët e kundërshtojnë ndërtimin e objekteve fetare 
në sheshin e Shkupit duke i etiketuar si “egzarsë” dhe “anketarë” 
të cilët punojnë për interesa të huaj. 

Para tre javëve njëri nga ekzekutorët më brutal të regjimit, 
redaktor i një televizioni dhe gazete, me një prapambeturi dhe 
agresivitet të paparë i sulmoi (në radhë të parë si “pedera”) tre 
aktivistë të sektorit joqeveritar me përçartjen e vet duke i thyer 
të gjitha normat e mundshme etike dhe profesionale. 

Në të njëjtin televizor, njerëzit të cilët mendojnë ndryshe 
nga pushteti u quajtën “kuaziintelektual, gazetarë të paguar, 
separatistë, mercenarë të shërbimeve të ndryshme, Shqiptarë 
pa të drejta”... Kurse “intelektualët e ndërgjegjshëm, gazetarët 
e mirë, Shqiptarët besnik dhe organizatat joqeveritare të cilat 
kanë kapacitet shtetformues” u thirrën tu kundërshtohen të 
parëve. 

Puna është akoma më brengosëse kur dihet se ideologët 
kryesorë dhe promotorë të politikave të pushtetit janë njerëz të 
profilit të kryeredaktorit: të kufizuar, brutal, pa përgjegjësi dhe 
të manipulueshëm. Në vend të profesionistëve të përkushtuar 
dhe me përgjegjësi, në sferën e informimit (duke e përfshirë 
këtu edhe shërbimin informativ publik) sundojnë megafonat e 
regjimit dhe komisarët e instinkteve popullore. Ky komisaritet 
nënkupton shërbimin për pushtetin me të gjitha mjetet; 
shtrembërime, manipulime, fyerje, gjuha e inatit, dhunë verbale, 
konspirologji... Arsyeja është e padëshiruar. 

“Sa më e vogël është ndjenja për realitet, aq më e nevojshme 
është nevoja për dhunë”, shkroi Radomir Konstantinoviq. E 

neve edhe një herë, njëlloj si para Bukureshtit dhe pas tij, na 
ndodhë një destruktim i brendshëm, fjala publike nënkupton 
brutalitet, përhapje të vazhdueshme të gjuhës së inatit, etiketim 
dhe kërkim të armiqve. Mendojmë se këto tendenca, ashpërsia, 
marrëzia dhe shurdhësia ndaj së ndryshmes na shkatërrojnë si 
komb në mënyrë më efikase se mospranimet e huaja. 

Shpirtrat e fjetura nuk duan ta shohin barbarizimin e shoqërisë. 
Nuk duan të shohin se pushteti ynë kryen shkretim shpirtëror 
dhe fizik të ardhmërisë sonë. Errësira e prehistorisë ballkanike 
sot e shlyen racionalitetin e kombit.  Çrregullimi na ofrohet si 
rregull. 

Megjithatë qytetarët e Maqedonisë do të luftojnë për një vetëdije 
moderne të civilizuar të ekzistimit. Qytetarët e Maqedonisë nuk 
do të jenë skllevër të nënvetëdijes nacionale dhe mbivetëdijes  
mitologjike. Për ti mbrojtur qëllimet e arsyes dhe së ardhmes, 
para neve qëndron obligimi për ti kundërshtuar “prodhuesve të 
armiqve”. Publikisht, qartë, zëshëm. 

Ne mendojmë se për të qenë populli i lirë duhet që i lirë të jetë 
edhe individi. Sa më tepër që janë të lirë individët aq më i lirë 
është populli. Sot, vetëm individi i lirë mundet ti mbron liritë 
e shkelura qytetare. Vetëdija dhe ndërgjegjja qytetare duhet 
të jenë pika e rezistencës në mbrojtjen e asaj pak që ka ngelur 
nga civilizimi në mjedisin tonë. Nuk ka shoqëri civile dhe të lirë 
atje ku qytetarët janë frikacak dhe oportunistë. Do të duhet të 
luftojmë për të drejtën të jemi qytetarë, të lirë, të marrim pjesë 
në jetën demokratike.

ÇRREGULLIMI NUK MUNDET TË JETË RREGULL!


